
 Faqja 3 

“Mësuam nga e tashmja, sollëm të renë” – 2025, ligji i ri “Për mbrojtjen e 

të dhënave personale” miratohet nga Kuvendi  

Kuvendi i Shqipërisë miratoi në Seancën Plenare, të 
datës 19 dhjetor 2024, ligjin e ri “Për mbrojtjen e të 
dhënave personale”. Ky akt i rëndësishëm rregullator, 
i cili hyn në fuqi në fillim të muaj shkurt të vitit 2025, 
përbën një hop cilësor në garantimin e standardeve 
më bashkëkohore të mbrojtjes së kësaj të drejte 
kushtetuese të qytetarëve shqiptarë. Legjislacioni i 
modernizuar në fushën e mbrojtjes së të dhënave per-
sonale është, gjithashtu, është përmbushje e një prej 
detyrimeve në kuadër të procesit të integrimit të 
vendit në Bashkimin Evropian (BE), duke përafruar 
plotësisht Rregulloren e Përgjithshme për Mbrojtjen e 
të Dhënave (GDPR) dhe Direktivën për përpunimin e të 
dhënave personale nga organet ligjzbatuese (Direktiva 
e Policisë). 

Me këtë rast, Komisioneri për të Drejtën e In-
formimit dhe Mbrojtjen e të Dhënave Personale 
zhvilloi një aktivitet, në të cilën morën pjesë Ministri 
i Drejtësisë, z. Ulsi Manja; Ministri i Shtetit për Ad-
ministratën Publike dhe Antikorru-psionin, znj. Adea 
Pirdeni; Kryetari i Komisionit për Sigurinë 
Kombëtare të Kuvendit të Republikës së Shqipërisë, 
z. Nasip Naço; Avokatja e Popullit, znj. Erinda Balan-
ca; Komisioneri për Mbrojtjen nga Diskriminimi, z. 
Robert Gajda, përfaqësues nga Kuvendi, Ministria e 
Drejtësisë, ekspertë dhe bashkëpunëtorë.  

Në fjalën e mbajtur në këtë ceremoni, Komisioneri Dervishi 
theksoi se: “sot, me ligjin e ri për mbrojtjen e të dhënave 
personale, vendi ynë ka siguruar standardet më të larta, të 
përcaktuara edhe në Rregulloren e Përgjithshme të BE për 
Mbrojtjen e të Dhënave Personale, GDPR.” Z. Dervishi 
falenderoi të gjithë aktorët e përfshirë në procesin që zgja-
ti 4 vite. 

Ministri i Drejtësisë, z. Ulsi Manja vlerësoi këmbënguljen e 
Komisionerit Dervishi për të shtyrë përpara procesin deri 
në miratimin e ligjit të ri. Ai tha se ky ligj ofron garanci për 
qytetarët shqiptarë, njësoj si për ata evropianë. Gjithashtu, 
është një garanci më shumë edhe për biznesin. Z. Manja 
vuri në dukje se tani është sfidë zbatimi i ligjit dhe se ai 
duhet të jetë përgjegjësi e të gjithë institucioneve dhe jo 
vetëm e Komisionerit. 

Vijon në fq. 4 



 Faqja 4 

 

Ministrja Pirdeni vlerësoi se ligji për mbrojtjen e të dhënave 
personale ishte një nga më kompleksët dhe një meritë e 
madhe i takon Zyrës së Komisionerit. Sipas asaj, miratimi i ligjit 
erdhi si produkt dhe sinergji e një sërë faktorësh, që e kanë 
shtyrë atë përpara. 

Ndërsa, z. Naço vlerësoi se është bërë një punë e mirë me har-
timin e ligjit dhe janë shpenzuar shumë energji për të arritur 
produktin më të mirë të mundshëm, të përafruar plotësisht 
me legjislacionin e BE. 

Ky ligj i ri zgjeron dhe pasuron rrethin e të drejtave indi-
viduale, për garantimin e të cilave, nëpërmjet 
përpunimit të ligjshëm të të dhënave personale kërko-
het marrja e masave të domosdoshme rregullatore, 
tekniko-organizative, të sigurisë, çertifikimit, vlerësimit 
të riskut, trajnimit periodik të stafeve, etj, nga çdo 
kontrollues/përpunues publik apo privat. Ky ligj sjell risi 
që ecin paralelisht me zhvillimet teknologjike dhe 
digjitalizimin e shërbimeve, si: mënyra të reja të 
dhënies së pëlqimit; e drejta për t’u harruar; konceptet 
inovative, si transferueshmëria e të dhënave; privatësia 
në projektim dhe në mënyrë të paracaktuar (privacy by 

default dhe privacy by design); si dhe do të aplikojë sanksione më të forta për shkeljet e dispozitave të tij.  

Përafrimi i kuadrit rre-
gullator kombëtar me 
atë të BE, konsolidon 
dhe funksionet e Zyrës 
së Komisionerit për t’iu 
përgjigjur më mirë sfida-
ve e problematikave të 
cenimit të privatësisë 
dhe për mbrojtjen e 
duhur të të dhënave per-
sonale. Kjo qasje e re 
mbikëqyrëse, sipas 
modelit të GDPR, ka për 
qëllim të forcojë 
pavarësinë institucio-
nale, duke rritur ka-
pacitetet profesionale 
dhe ato administrative. 
Funksionimi i duhur i një 
autoriteti të besueshëm 
nënkupton objektiva të qarta strategjike, planifikimin të resurseve, thellimin e vazhdueshëm të njohurive, njohjen 
dhe zbatimin korrekt të procedurave, si dhe vullnetin për të qenë të paanshëm nga ndikimet apo interesat e çdo lloji. 
Avancimi në rrugën e integrimit evropian, ashtu si edhe konsolidimi i mekanizmave të një shoqërie demokratike me 
ekonomi të zhvilluar, kërkon një kuadër ligjor bashkëkohor dhe të konsoliduar, i cili ka në themel respektimin e të 
drejtave dhe lirive të njeriut.   

Vijon nga fq. 3 

 28 Janari - Dita e Mbrojtjes  
së të Dhënave Personale, 

aktivitete ndërgjegjësuese 
 

Në datën 28 janar çdo vit kremtohet Ditën e 
Mbrojtjes së të Dhënave Personale, që ndër-
kombëtarisht njihet si “Dita e Privatësisë”. Në 
këtë datë, autoritete kombëtare të mbrojtjes së 
të dhënave, por dhe aktorë të tjerë si në sferën 
publike ashtu edhe në atë private në nivel glo-
bal, ndërmarrin nisma dhe organizojnë aktivitete 
për rritjen e ndërgjegjësimit për mbrojtjen e 
kësaj të drejte individuale. Zyra e Komisionerit, në kuadër të kremtimit të kësaj dite, nëpërmjet bashkëpunimit me 
nëpunës të mbrojtjes së të dhënave personale në institucione publike/shtetërore dhe kompani të ndryshme private, 
shpërndau një video ndërgjegjësuese.  

Kjo iniciativë kishte në fokus rritjen e vëmendjes nga çdo nëpunës/punonjës për të treguar kujdes maksimal në 
përdorimin e pajisjeve elektronike dhe teknologjisë, në kuadër të ruajtjes së informacionit dhe të dhënave personale 

të qytetarëve. Në këtë kontekst, e sidomos, duke marrë 
në konsideratë përparimin teknologjik dhe digjitalizimin e 
shërbimeve, mbrojtja e të dhënave personale është thel-
bësore për t’u garantuar, në funksion të zhvillimit të 
qëndrueshëm të ekonomisë. 

Po ashtu, Zyra e Komisionerit bashkëpunoi me Ministrinë 
e Arsimit dhe Sportit (MAS), Drejtorinë e Përgjithshme të 
Arsimit Parauniversitar (DPAP) dhe strukturat e saj të 
varësisë për zhvillimin e aktiviteteve ndërgjegjësuese në 
disa shkolla të mesme të përgjithshme në vend. Ato u 
mbajtën në mjediset e gjimnazeve “Ismail Qemali” në Ti-

ranë, “Hydajet Lezha” në Lezhë, “Dhaskal Todri” në Elbasan dhe “Naim Frashëri” në Durrës. Takimet ishin pjesë e ak-
tiviteteve në kuadër të Javës së Mbrojtjes së të Dhënave Personale. 

Me pjesëmarrjen e nxënësve, mësuesve dhe prindërve, këto takime kishin në fokus zgjerimin e njohurive mbi përdo-
rimin e sigurt të mjedisit digjital dhe teknologjisë, për mbrojtje efektive të privatësisë dhe të dhënave personale. Të 
zhvilluara në formën e bashkëbisedimit të lirë, në to u prezantua roli dhe funksionet e Zyrës së Komisionerit, u disku-
tua mbi të drejtat dhe mënyrat e ushtrimit të tyre, si dhe u ndanë këshilla praktike lidhur me sjelljen e të rinjve në 
funksion të mbrojtjes së të dhënave per-
sonale. Këto aktivitete i shërbejnë objek-
tivit të rëndësishëm për edukimin sa më 
të mirë të brezit të ri, por edhe nxitjes 
për përgatitjen e profesionistëve të aftë 
në këtë fushë.  

Në 28 janar 1981 Këshilli i Evropës 
miratoi Konventën “Për mbrojtjen e indi-
vidëve në lidhje me përpunimin au-
tomatik të të dhënave personale”, të 
cilën vendi ynë e ka përfshirë në 
legjislacionin kombëtar. Prej 2006 kjo 
Ditë kremtohet çdo vit dhe ndër-
kombëtarisht ajo njihet si Dita e 
Pivatësisë – Privacy Day.  

https://www.youtube.com/watch?v=HCiwJkUo404

“Ndërtimi i besimit: Promovimi i transparencës, llogaridhënies dhe 
integritetit në politikat kundër korrupsionit” 

Zyra e Komisionerit dhe Ministri i 
Shtetit për Administratën Publike dhe 
Antikorrupsionin bashkëorganizuan 
Konferencën VI Kombëtare për të 
Drejtën e Informimit me tematikë 
kryesore “Ndërtimi i besimit: 
Promovimi i transparencës, 
llogaridhënies dhe integritetit në 
politikat kundër korrupsionit”. Në 
fokus të këtij aktiviteti kombëtar ishte 
roli i domosdoshëm i shoqërisë civile 
dhe medias në promovimin e të 
drejtës për akses në informacionin me 
karakter publik dhe fuqizimin e 
transparencës, për formimin e 
institucioneve të përgjegjshme e me 

integritet, si dhe ndarja e praktikave më të mira në forcimin e llogaridhënies, si shtylla të qasjes parandaluese të 
politikave antikorrupsionit. Konferenca VI Kombëtare mblodhi, në formën e një tryeze diskutimi, titullarë dhe 
përfaqësues të niveleve të larta, si dhe koordinatorë nga mbi 150 autoritete publike qendrore, të pavaruara, të 
sistemit të drejtësisë dhe të vetëqeverisjes vendore, bashkë me ekspertë e aktivistë të shoqërisë civile apo medias. 

Në fjalën e tij, Komisioneri, z. Besnik Dervishi theksoi, 
ndër të tjera, se nuk “duhet mohuar në asnjë rast çfarë 
është bërë mirë, kjo edhe nga autoritetet publike, pasi 
sot kemi në qarkullim më shumë informacion se në çdo 
periudhë tjetër, ne mendojmë se rruga drejt arritjes së 
standardeve më të larta të transparencës është ende e 
gjatë dhe e vështirë. Transparenca si objektiv strategjik 
në vetvete, por jo vetëm, transparenca edhe në 
pozicionimin e saj si paradhoma e luftës kundër 
korrupsionit, përcakton qartë sfidën për secilin prej 
institucioneve tona. Është rasti që të lidhim kontratën 
për një sfidë të re, transparencën e autoriteve publike, 
që forcon llogaridhënien, për përfshirjen e qytetarëve dhe sa më shumë aktorëve të shoqërisë civile, medias, botës 
akademike, në rolin e tyre të pazëvendësueshëm, në funksion të ndërtimit të një klime transparente që e refuzon ko-

rrupsionin.” 

I ftuar i veçantë në këtë Konferencë ishte Kryeministri i 
Shqipërisë, z. Edi Rama, i cili vlerësoi si të rëndësishme 
renditjen e legjislacionit për të drejtën e informimit në vendin 
e 7 në rang botëror. Ai tha se “ajo që bën shumë përshtypje 
është që ende ka një mendësi dominante në administratë që 
dhënia e informacionit është një ekspozim i panevojshëm, 
ndërkohë që këtu bëhet fjalë për të dhënë informacion mbi 
vendimmarrjet, të cilat janë aty dhe është absolutisht sa 
dramatike aq dhe qesharake kur pastaj marrja e informacionit 
dhe nxjerrja e tij në publik paraqitet si një zbulim: “gjeta një 
dokument”. Në fakt, ai dokument nuk është pronë e askujt në 
institucion, nuk është pronë e qeverisë së radhës, por është 
pronë publike dhe si pronë publike duhet të jetë i 

Në fjalën e saj, znj. Adea Pirdeni, Ministër Shteti për Administratën 
Publike dhe Antikorrupsionin, theksoi se “ky vit shenjon dekadën e 
miratimit të ligjit për të drejtën e informimit dhe nisjen e një 
procesi kuptimi, pranimi dhe zbatimi të një qasje të re, më efektive, 
dhe më të shpejtë ndaj transparencës. Me kalimin e viteve pati një 
proces gradual të shtimit të autoriteteve publike që kanë detyrim të 
zbatojnë Programin e Transparencës, nga 145 institucione në vitin 
2015, në 332 në vitin 2023, sikurse edhe prej vitit 2018 u vu në 
zbatim regjistri qendror i kërkesave dhe përgjigjeve, i cili sot është 
funksional në 222 autoritete publike, duke vendosur kështu 
themelet e një shtrirje kapilare të sistemit të dhënies së 
informacionit.” 

Gjatë këtij aktiviteti, u nënvizua qasja për konsolidimin e 
institucioneve të qëndrueshme dhe demokratike, nëpërmjet 
garantimit të të drejtës për akses në informacion, rritjes së 
transparencës dhe shtimin e llogaridhënies, si çelës për 
pjesëmmarrjen e qytetarëve në mirëqeverisje. Një kontribut të 
vyer dha z. Drago Kos, eksperti i Projektit Global të GIZ 
(Deutsche Gesellschaft für Internationale Zusammenarbeit) 
“Lufta kundër flukseve të paligjshme financiare” me prezantimin 
e tij me temë “Transparenca mban korrupsionin larg“. 

Në Konferencën VI Kombëtare, nëpërmjet shembujve 
praktikë u diskutua për gjendjen e transparencës së 
autoriteteve publike shqiptare, problematikat 
ekzistuese, si dhe mbi propozime për rritjen e saj në 
nivelet e kërkuara. Në dy panelet e posaçme me temë 
“Zbatueshmëria e ligjit për të drejtën për informim 
parë në këndvështrimin e autoriteteve publike, e 
ardhmja e transparencës proaktive” dhe 
“Transparenca e autoriteve publike parë në 
këndvështrimin e shoqërisë civile dhe medias” u 
theksua nga pjesëmarrësit rritja e besimit dhe 

bashkëpunimit ndërmjet të gjitha palëve/aktorëve të 
këtij procesi dinamik, për arritjen e objektivit të 
përbashkët, atij të garantimit me standardet më të 
larta të ushtrimit të kësaj të drejte dhe lirie themelore 
nga qytetarët. 

Së bashku për një administratë transparente dhe me integritet, edukojmë 
të rinjtë për ushtrimin e të drejtave 

Llogaridhënia dhe integriteti në veprimtarinë e administratës publike janë thelbësore për forcimin e kulturës së 
transparencës përballë qytetarëve. Me rastin e  28 Shtatorit - Ditës Ndërkombëtare për të Drejtën e Informimit, Zyra 
e Komisionerit zhvilloi në mjediset e institucionit të Komisionerit për Mbikëqyrjen e Shërbimit Civil një aktivitet 
informues e ndërgjegjësues.  

Legjislacioni për të drejtën e 
informimit, ashtu si edhe ai për 
shërbimin civil, kanë për qëllim 
të ndikojnë në formësimin e 
një administrate publike të 
përgjegjshme dhe 
profesionale, për të ofruar 
shërbime cilësore duke 
respektuar të drejtat dhe liritë 
themelore të qytetarëve. 
Qëllimi i takimit ishte 
shkëmbimi i eksperiencave 
mes nëpunësve, njohja me 
praktikat më të mira 
respektive dhe ngjashmëritë 
apo pikat e përbashkëta të 
kuadrit rregullator në 

ushtrimin e përgjegjësive sipas fushave të veprimtarisë institucionale. Një nga çështjet kryesore të diskutuara në 
këtë takim ishte publikimi i informacionit/dokumentacionit që ka të bëjë me vendimmarrjen e autoriteteve publike 
në kuadër të transparencës proaktive, ashtu si edhe konsolidimi i rolit të koordinatorit për të drejtën e informimit 
brenda strukturave institucionale. Vëmendje iu kushtua, zbatimit me korrektësi të legjislacionit për shërbimin civil në 
trajtimin me balancë dhe proporcionalitet të të drejtës për informim dhe asaj për mbrojtjen e të dhënave personale. 
Ky bashkëpunim dhe ndërveprim mes stafeve të institucioneve të pavarura siguron një njohje më të zgjeruar të 
kornizës ligjore dhe procedurave të njëri-tjetrit, për të nxitur përgjegjshmërinë dhe integritetin në ushtrimin e 
kompetencave 
institucionale.  

Edukimi i brezit të ri për 
njohjen dhe ushtrimin e të 
drejtave dhe lirive 
themelore është i 
rëndësishëm për një 
shoqëri demokratike dhe të 
zhvilluar. Në kuadër të 
aktiviteteve me  rastin e 28 
Shtatorit, u zhvilluan 
takime me nxënës e 
mësues të shkollave 9-
vjeçare “E Kuqe” dhe 
“Indipendent” me moton 
“Mos ki ndrojtje të 
pyesësh”. Takimet kishin si 
qëllim prezantimin e koncepteve dhe parimeve të legjislacionit për të drejtën e informimit për këtë grupmoshë dhe 
rritjen e ndërgjegjësimit në ushtrimin praktik të kësaj të drejte.  

Projekti i Bashkimit Evropian për Qeverisjen e Mirë mbështet Zyrën e 
Komisionerit  

Projektit “Bashkimi Evropian për Qeverisjen e Mirë” synon që nëpërmjet standardeve bashkëkohore komunitare të 
rrisë nivelin e transparencës në veprimtarinë e administratës publike shqiptare dhe të nxisë akoma më shumë luftën 
kundër korrupsionit. Zyra e Komisionerit është një nga përfituesit pjesë e Komponentit të 4-t të këtij projekti. Nga 
zbatimi i tij pritet forcimi i kapaciteteve administrative dhe profesionale jo vetëm i stafit të institucionit, por edhe i 
autoriteteve publike dhe grupeve të interesit për zbatimin e kuadrit të modernizuar ligjor të të dy fushave të 
përgjegjësisë.  

Në mjediset e Zyrës së 
Komisionerit u zhvillua cere-
monia e lançimit të këtij pro-
jekti, me pjesëmarrjen e 
përfaqësuesve të Delegacio-
nit të BE në Shqipëri dhe ek-
spertëve të tij. Tre kompo-
nentët e projektit janë: 

 forcimi i kapaciteteve 
institucionale dhe koordina-
torëve për të drejtën e in-
formimit për zbatimin efek-
tiv të ligjit nr. 45/2022 “Për 
ratifikimin e Konventës së 

Këshillit të Evropës “Për aksesin në dokumente zyrtare” (Konventa 205) dhe ligjit nr. 33/2022 “Për të dhënat e 
hapura dhe ripërdorimin e informacionit të sektorit publik”;  

 ofrimi i asistencës për të garantuar zbatimin efektiv të Konventës së modernizuar të Këshillit të Evropës “Për 
mbrojtjen e individëve në lidhje me përpunimin automatik të të dhënave personale” (Konventa 108+), përfshirë 
në legjislacionin shqiptar me miratimin e ligjit 49/2022; 

 mbështetje koordinatorëve për të drejtën e informimit, gjithashtu, institucioneve qendrore dhe vendore, për të 
përmirësuar trajtimin e kërkesave për informacion për një zbatim më efektiv të ligjit për të drejtën e informimit. 

Për Zyrën e Komisionerit asistenca e BE është e rëndësishme në funksion të konsolidimit të veprimtarisë institucion-
ale për garantimin e ushtrimit praktik të të drejtave nga qytetarët, organizatat e shoqërisë civile dhe grupet e in-
teresit, për rritjen e transparencës dhe llogaridhënies së autoriteteve publike. Ky projekt është, gjithashtu, kon-
firmim i bashkëpunimit të vazhdueshëm dhe efektiv të Delegacionit të Bashkimit Evropian në Shqipëri me Zyrën e 
Komisionerit, në kuadër edhe të procesit të integrimit, për shkak të rolit dhe kontributit kryesor që institucioni ka në 
këtë kontekst.  

Garantimi i mbrojtjes së të dhënave personale në veprimtarinë e 
Prokurorisë dhe bashkëpunimi me EUROJUST  

Zyra e Komisionerit në zbatim të 
marrëveshjes së Republikës së 
Shqipërisë me Eurojust (ligji nr. 
113/2018) ka hartuar një Raport 
monitorimi për veprimtarinë e 
sistemit të Prokurorisë mbi 
mbrojtjen e të dhënave personale 
në kuadër të shkëmbimit të 
informacionit për qëllime të 
hetimit dhe ndjekjes penale. 
Gjetjet e këtij dokumenti u 
prezantuan në një takim me 
pjesëmarrjen e Prokurorit të 
Përgjithshëm, z. Olsian Çela, 
Drejtuesit të Strukturës së 
Posaçme Kundër Korrupsionit dhe 
Krimit të Organizuar (SPAK), z. Altin Dumani dhe drejtuesve të 13 Prokurorive të Juridiksionit të Përgjithshëm.  

Në fjalën e tij për të pranishmit, Komisioneri Dervishi theksoi si mjaft të rëndësishëm bashkëpunimin dhe kontributin 
proaktiv të strukturave qendrore dhe vendore të sistemit të Prokurorisë, në funksion të forcimit të standardeve dhe 
mekanizmave që garantojnë mbrojtjen e të dhënave personale, si një e drejtë themelore e individit.  

“Rezultati duket mëse pozitiv, vlerësim 
maksimal pati nga ana e kolegëve të 
mbrojtjes së të dhënave të Eurojust dhe 
veçanërisht, prezantimi si modeli për t’u 
aplikuar edhe nga vendet e tjera të 
rajonit në Akademinë e Mbrojtjes së të 
Dhënave, organizuar në Bruksel në 
shtator të këtij viti nga Komisioni 
Evropian. Vlerësoj se përveç suksesit të 
këtij Raporti, çfarë tjetër duhet të 
nënvizohet në këtë proces është 
bashkëpunimi dhe komunikimi i shkëlqyer 
ndërmjet Institucioneve tona të pavarura 
në misionin tepër të rëndësishëm që ato 
kanë. Ky rol i caktuar në këtë 

Marrëveshje për institucionin tonë lidhet me një të drejtë të cilësuar shumë të rëndësishme në BE. Kjo, ashtu si dhe 
vlerësimi nga ana e partnerëve ndërkombëtarë, na bën patjetër të ndihemi mirë nga njëra anë, por nga ana tjetër, na 
ngarkon me përgjegjësi për të vijuar me 
po të njëjtin angazhim dhe cilësi këtë 
ushtrim periodik, të cilin duhet ta 
konsiderojmë si një mundësi për të 
përmirësuar proceset e punës dhe 
praktikat e mira të bashkëpunimit 
ndërinstitucional” – tha, gjithashtu, z. 
Dervishi. 

 

 
Vijon në fq. 11 



Prokurori i Përgjithshëm, z. Çela 
nënvizoi në fjalën e tij se “procesi i 
monitorimit nga Komisioneri ka vlerë jo 
vetëm në drejtim të zbatimit të 
Marrëveshjes mes Republikes se 
Shqipërisë dhe Eurojust, por krijon 
mundesinë e vendosjes së standardeve 
të larta për trajtimin e të dhënave 
personale nga ana e prokurorisë në të 
gjitha drejtimet, shumë e rëndësishme 
kjo edhe në kuadër të procesit të 
integrimit evropian dhe standardeve që 
duhet të përmbushin institucionet 
shqiptare.” Gjithashtu, ai theksoi 
domosdoshmërinë e një komunikimi të vazhdueshëm institucional me Komisionerin edhe për sa i përket 
transparencës me publikun. 

Drejtuesi i SPAK, z. Dumani në fjalën e tij theksoi se “qasja jonë i ka rrënjët te transparenca dhe privatësia, për të 
garantuar që metodat që ne përdorim përmbushin standardet evropiane dhe mbrojnë të drejtat e qytetarëve. Ne 
synojmë jo vetëm të jemi efektivë në luftën kundër krimit të organizuar por mbi të gjithë të ruajmë vlerat që janë në 
themel të shoqërive tona demokratike.” 

Zyra e Komisionerit për hartimin e këtij Raporti të parë ka zhvilluar vizita monitoruese në Prokurorinë e 
Përgjithshme, në SPAK, si dhe pranë Prokurorive të Juridiksionit të Përgjithshëm të Tiranës, Elbasanit dhe Lezhës. 
Paralelisht me këtë veprimtari, Zyra e Komisionerit ka asistuar me ekspertizën e saj këto institucione në 
përmirësimin e akteve rregullatore, praktikave dhe sidomos, në funksionalizimin e masave të duhura tekniko-
organizative përsa i përket sigurisë së të dhënave personale. Arritja e standardeve më bashkëkohore në këtë fushë 
është e rëndësishme edhe për shkak të fazës së re të zhvillimit ku ndodhet vendi ynë, procesit të anëtarësimit në BE.  

Akademia e Mbrojtjes së të Dhënave në Bruksel 

Zyra e Komisionerit mori pjesë në takimin e 
dytë të Javës së Akademisë së Mbrojtjes së 
të Dhënave Personale për Ballkanin 
Perëndimor dhe vendet e Partneritetit 
Lindor. Ky aktivitet u bashkëorganizua nga 
Këshilli i Bashkëpunimit Rajonal (RCC), 
Supervizori Evropian i Mbrojtjes së të 
Dhënave (EDPS), Drejtoria e Përgjithshme e 
Drejtësisë dhe Konsumatorëve (DG JUST), 
Programi i Mbështetjes për Përmirësim në 
Qeverisje dhe Menaxhim (SIGMA), Shkolla 
Rajonale e Administratës Publike (ReSPA) 
dhe Agjencia Gjermane për Zhvillimin (GIZ), 
në datat 9-13 shtator 2024, në Bruksel. 

Gjatë këtij takimi, Zyra e Komisionerit 
prezantoi gjetjet e lidhur me digjitalizimin e 
shërbimeve, hetimet administrative të 
zhvilluara nga Zyra e Komisionerit, roli i 
nëpunësit për mbrojtjen e të dhënave, 
aktivitetet ndërgjegjësuese të organizuara, 
si dhe praktikat mbi realizimin e 
transferimeve ndërkombëtare të të dhënave 

personale. Një nga arritjet kryesore të autoritetit shqiptar të mbrojtjes së të dhënave, e cila u evidentuara edhe nga 
pjesëmarrësit, ishte zbatimi i Marrëveshjes me Eurojust. 

Akademia e Mbrojtjes së të Dhënave është një projekt i krijuar nga Komisioni Evropian që ofron mbështetje dhe 
trajnime për autoritetet e mbrojtjes së të dhënave të vendeve jo anëtare të BE. Takimi i përvitshëm synon të forcojë 
partneritetet midis autoriteteve të mbrojtjes së të dhënave nga Ballkani Perëndimor, vendet e Partneritetit Lindor 
dhe BE duke ofruar një platformë për ndërtimin e kapaciteteve, shkëmbimin e njohurive mbi praktikat më të mira të 
mbrojtjes së të dhënave, duke përfshirë mbikëqyrjen e pajtueshmërisë së sektorit publik dhe privat,  zbatimin e 
GDPR dhe digjitalizimin e shërbimeve.  

Siguria e të dhënave personale dhe sfidat e digjitalizimit, Zyra e 
Komisionerit në Konferencën Evropiane 

Zyra e Komisionerit mori pjesë në 
edicionin e 32-të të Konferencës 
Evropiane të Mbrojtjes së të Dhënave 
Personale (Spring Conference), aktivitet i 
zhvilluar në Riga të Letonisë.  

Në panelin kushtuar “Rolit të 
Autoriteteve të Mbrojtjes së të Dhënave 
në përmirësimin e  kuadrit rregullator në 
epokën digjitale”, së bashku me 
përfaqësuesen e autoritetit shqiptar, 
ishin edhe ata nga institucionet 
homologe të Francës, Estonisë, Letonisë, 
Bullgarisë dhe Njësia e Mbrojtjes së të 

Dhënave të Komisionit Evropian. Në këtë panel, Zyra e 
Komisionerit mbajti prezantimin me temë mbi 
“Sigurinë e të dhënave personale në Shqipëri dhe sfidat 
e digjitalizimit”.  

Ndër pikat kryesore të tij, ishin aspektet rregullatore 
në përdorimin e të dhënave personale të qytetarëve 
gjatë ofrimit të shërbimeve digjitale; marrjen e masave 
të përshtatshme për realizimin e një procesi përpunimi 
të tyre në kushte të sigurta, me përgjegjshmëri dhe 
transparencë; roli dhe veprimtaria mbikëqyrëse e 
Zyrës së Komisionerit në këtë drejtim dhe adresimi i 
duhur i problematikave të konstatuara; si dhe procesi i 
përafrimit të legjislacionit shqiptar të fushës me 
Rregulloren e Përgjithshme të Mbrojtjes së të Dhënave 
(GDPR).  

Konferenca i zhvilloi punimet përgjatë 3 ditëve dhe 
ishte e organizuar në 6 panele kryesore. Fillimisht, 
pjesëmarrësit diskutuan mbi raste të vendimmarrjes së Gjykatës Evropiane të Drejtësisë (CJEU) dhe Gjykatës 
Evropiane për të Drejtat e Njeriut (Gjykata e Strazburgut-ECHR) dhe ndikimin e tyre në legjislacionin kombëtar të 

fushës së mbrojtjes së të dhënave 
personale. Tematikat të tjera të 
përzgjedhura nga organizatorët kishin 
të bënin me përdorimin e teknologjve 
në përpunimin e të dhënave 
personale dhe domosdoshmërinë për 
të përmirësuar në vazhdimësi bazën 
rregullatore; mbrojtjen e të dhënave 
shëndetësore në epokën digjitale; 
forcimin e bashkëpunimit mes 
autoriteteve homologe; si dhe mbi 
ndërveprimin e kuadrit ligjor evropian 
(GDPR) me veprimtarinë në kuadër të 
luftës kundër pastrimit të parave.  

https://www.dpaspringconference.org/speakers/
https://www.dpaspringconference.org/speakers/

Shqipëria zgjidhet anëtare në Grupin e Specialistëve të Konventës 205 të 
KiE, vlerësohet zbatimi i këtij dokumenti 

Me hyrjen në fuqi në vitin 2020, Kon-
venta 205 “Për aksesin në dokumen-
tet zyrtare” të Këshillit të Evropës, 
njohur ndryshe edhe si Konventa e 
Tromsøs, u bë instrumenti i parë 
ndërkombëtar ligjor detyrues që njeh 
të drejtën e qasjes në dokumentet 
zyrtare që mbahen nga autoritetet 
publike. Shqipëria e nënshkroi dhe e 
ratifikoi Konventën në vitin 2022, 
duke miratuar ligjin nr. 45/2022, i cili 
përcakton Komisionerin për të Drejtën 
e Informimit dhe Mbrojtjen e të 
Dhënave Personale si organin përfa-
qësues të Shqipërisë në Këshillin e 
Palëve.  

Këshilli i Palëve është një nga dy organet të cilat monitorojnë zbatimin e Konventës. Ai përbëhet nga një përfaqësues 
nga çdo vend palë dhe ka rolin e organit vendimmarrës, i cili shqyrton opinione apo propozime që paraqiten nga 
Grupi i Specialistëve. Ky i fundit është organi i cili ka funksione më teknike, konkretisht me përgatitjen e opinioneve, 
shkëmbimit të eksperiencës për aspekte të ndryshme të aksesit në informacion, formulimin e propozimeve lidhur 
me zbatimin efektiv të Konventës, etj. Grupi i Specialistëve përbëhet nga 10 anëtarë të zgjedhur me një mandat 4-
vjeçar, me të drejtën për rizgjedhje vetëm një herë.   

Së fundmi, Shqipëria paraqiti kandidaturën 
për t’u bërë pjesë edhe si anëtare në Grupin 
e Specialistëve dhe pas zgjedhjeve të zhvill-
uara në takimin e 4-t të Këshillit të Palëve u 
shpall kandidatura fituese. Kjo tregon anga-
zhimin dhe përpjekjet e vazhdueshme për 
arritjen e standardeve më të larta në fushën 
e të drejtës për informim të Shqipërisë, e 
cila bëhet pjesë e nivelit më të lartë të 
trupës së ekspertëve në Evropë për aksesin 
në informacion. Ky rol i ri e vendos 
Shqipërinë në zemër të lëvizjes evropiane 
për transparencë dhe do t’i japë mundësinë 
për të kontribuuar në zhvillimin e politikave 
të kontinentit tonë, por gjithashtu 
përthithjen e praktikave më të mira ndërk-
ombëtare, duke sjellë përfitime të drejtpër-

drejta për qytetarët e saj. 

Grupi i Aksesit në Informacion (Access Info Group-AIG), organizmi i ekspertëve të Konventës së Këshillit të Evropës 
(KiE) “Për aksesin në dokumentet zyrtare” (Konventa e Tromsos), vlerëson pozitivisht Shqipërinë në zbatimin e 
parashikimeve të këtij dokumenti. I mbledhur në Strazburg gjatë muajit nëntor 2024, ky organizëm paraqiti Raportin 
e Vlerësimit për vendin tonë, i cili përcakton nivelin e përputhshmërisë dhe garancive të parashikuara në ligjin 
119/20214 “Për të drejtën e informimit” me ato që përcakton Konventa e Tromsos. Raporti konstaton nivelin 
bashkëkohor të masave që kuadri rregullator shqiptar përmbush për garantimin e ushtrimit praktik të të drejtës për 
informim, si një nga liritë dhe të drejtat themelore të qytetarit.  

https://www.coe.int/en/web/access-to-official-documents/group-of-specialists

OECD fton Zyrën e Komisionerit për të ndarë eksperiencën në fushën e të 
drejtës për informim  

Zyra e Komisionerit me ftesë të Organizatës për 
Bashkëpunim Ekonomik dhe Zhvillim (OECD) 
mori pjesë në aktivitetin me temë “Rritja e 
aksesit në informacion në Jordani: roli i 
institucioneve publike në zbatimin efektiv të 
kuadrit të ri rregullator”. OECD vlerësoi 
autoritetin shqiptar si model për t’u ndjekur 
dhe për përvojën dhe standardet e larta në 
fushën e të drejtës për informim, arsye për të 
cilën u përzgjodh, së bashku me autoritetin 
spanjoll, për të ndarë eksperiencën dhe 
praktikat më të mira në këtë fushë.  

Aktiviteti u bashkëorganizua nga OECD dhe Ministria e Kulturës dhe Këshilli i Informimit të Jordanisë, ku morën pjesë 
mbi 80 autoritete vendase me mbi 100 përfaqësues të nivelit të lartë nga institucionet qendrore, si ministritë e 
institucione të tjera kyçe në vend. Ky shtet është i 
parë që miratoi një ligj për të drejtën e informimit 
në rajonin e Lindjes së Mesme dhe Afrikës Veriore, 
ndërsa prej prillit 2024 e ka përmirësuar akoma 
edhe më shumë atë.  

Zyra e Komisionerit prezantoi një panoramë të 
kuadrit ligjor për të drejtën e informimit, 
funksioneve monitoruese dhe mbikëqyrëse të 
autoritetit, instrumentin e programit të 
transparencës në kuadër të transparencës proaktive 
të organeve të sektorit publik, si dhe veprimtarinë 
ndërgjegjësuese me fokus, bashkëpunimin me 
shoqërinë civile dhe grupet e interesit. Pjesëmarrja 
në këtë aktivitet është dëshmi e kapaciteteve në rritje të Zyrës, por edhe e vlerësimit nga organizata ndërkombëtare 
si OECD, duke e cilësuar Zyrën e Komisionerit si një prej autoriteteve që ka vendosur një prej praktikave më të mira 
ndërkombëtare në fushën e të drejtës për informim, për të konsoliduar edhe më shumë kulturën e transparencës 
për institucione publike të përgjegjshme.  

Zyra e Komisionerit publikon 2 
Indekset e Transparencës 
Proaktive të vitit 2023 

Zyra e Komisionerit realizoi për të katërtin vit 
rradhazi procesin e monitorimit të transparencës 
proaktive të institucioneve qendrore dhe atyre të 
varësisë, si dhe të njësive të vetëqeverisjes 
vendore me hartimin, në tatal 315 autoritete 
publike. Nga rezultatet e monitorimit, konstatohet 
një përmirësim i lehtë në drejtim të publikimit të 
informacionit/dokumentacionit me karakter 
publik në Programin e Transparencës, por mbetet 

ende punë për t'u bërë për të arritur nivelet maksimale të transparencës. Gjetjet në këtë raport kanë për qëllim të 
nxisin ndërgjegjësimin për zbatimin e ligjit për të drejtën e informimit, si dhe të rrisin nivelin e transparencës përmes 
publikimit proaktiv të informacionit.                           

https://idp.al/raporte-monitorimi-2023/  

https://idp.al/raporte-monitorimi-2023/

Komisioneri Dervishi takime 
me zyrtarë të lartë të SHBA, 

mbahet Samiti Global i 
Privatësisë 

Mbrojtja e të dhënave personale në optikën e 
bashkëpunimit ndërkombëtar ishte në fokus të 
takimeve të Komisionerit, z. Besnik Dervishi, me 
zyrtarë të lartë të institucioneve të Shteteve të 
Bashkuara të Amerikës. Këto takime ishin pjesë 
e agjendës së “Ditës së Autoriteteve të Mbrojtjes 

së të Dhënave”, në kuadër të Samitit Vjetor të Privatësisë, organizuar nga Shoqata Ndërkombëtare e Profesionistëve 
të Privatësisë (International Association of  Privacy Professionals - IAPP). Në to morën pjesë, gjithashtu, edhe 
Komisionerët e Britanisë, Gjermanisë, Francës, Kanadasë, Presidentja e Bordit Evropian të Mbrojtjes së të Dhënave 
(EDPB), Supervizori Evropian i Mbrojtes së të Dhënave (EDPS), si dhe përfaqësues të shquar të shoqërisë civile. 

Si pjesë e kësaj agjende, u zhvillua dhe një takim në Shtëpinë e Bardhë, 
që u bashkëdrejtua nga z. Rohit Chopra - Drejtor i Byrosë së Mbrojtjes 
Financiare të Konsumatorëve, znj. Deirdre Mulligan - Zv/shefe për 
Teknologjinë në Zyrën e Shtëpisë së Bardhë për Politikat e Shkencës dhe 
Teknologjisë dhe znj. Becky Richards - Shefe e të Drejtave Civile, 
Privatësisë dhe Transparencës në Zyrën e Drejtorit të Inteligjencës 
Kombëtare; me pjesëmarrjen edhe të z. Peter Winn - Zv/shef i 
Privatësisë dhe të Drejtave Civile në Departamentin e Drejtësisë dhe znj. 

Neema Singh Guliani - Zv/
ndihmëse Sekretare për 
Shërbimet e Industrisë dhe 
Analizën në Departamentin e 
Tregtisë. Diskutimet u 
fokusuan në çështje të 
rëndësishme, duke marrë në 
konsideratë përparimin 
teknologjik, flukset e të 
dhënave personale në një ekonomi të ndërlidhur globalisht dhe sfidat për 
sigurinë dhe mbrojtjen e tyre.  

Po ashtu, u zhvillua edhe një pritje në Komisionin Federal të Tregtisë nga 
kreu i këtij institucioni, znj. Lina Khan, ku zyrtarët e lartë patën rastin të 
diskutonin për intensifikimin e bashkëpunimit ndërkombëtar, shkëmbimin 
e eksperiencave më të mira dhe përmirësimin e kuadrit rregullator për 
standardet më bashkëkohore në mbrojtjen e të dhënave personale. 

Komisioneri 
mori pjesë 

edhe në punimet e Samiti Vjetor i Privatësisë 2024 (GPS), 
organizuar nga Shoqata Ndërkombëtare e Profesionistëve 
të Privatësisë (International Association of Privacy 
Professionals - IAPP), aktivitet që mblodhi së bashku 
përfaqësues nga bota akademike, shoqëria civile, grupet e 
interesit e biznesit, si dhe zyrtarë të autoriteteve të 
mbrojtjes së të dhënave personale nga e gjithë bota.  

Ndërtimi i besimit, rruga e 

Shqipërisë në BE drejt    

qeverisjes transparente 

Rritja e transparencës së autoriteteve publike i 

ofron qytetarëve, organizatave të shoqërisë civile 

apo medias, një panoramë të plotë por edhe akses 

më lehtë e të shpejtë në informacionet sht-

etërore. Me tematikën “Ndërtimi i besimit, rruga e 

Shqipërisë në BE drejt qeverisjes transparente” u 

zhvillua forumi i bashkëorganizuar nga Ministri i 

Shtetit për Administratën Publike dhe Antikorrupsionin (MAPA) dhe Delegacioni i BE në Shqipëri, në mbyllje të “Javës 

së Integritetit”. 

Punimet e forumit i përshëndetën Kryeministri i Republikës së 

Shqipërisë, z. Edi Rama, Ministri i Shtetit për Administratën Publike 

dhe Antikorrupsionin, znj. Adea Pirdeni, Ministri i Financave, z. Pe-

trit Malaj, Kreu i Delegacionit të BE në vendin tonë, z. Silvio Gonzato 

dhe Komisioneri për të Drejtën e Informimit dhe Mbrojtjen e të 

Dhënave Personale, z. Besnik Dervishi. 

Komisioneri në fjalën e tij vlerësoi përmirësim shumë të ndjeshëm 

të transparencës proaktive të institucioneve të ministrive dhe ky 

rezultat është koordinuar në mënyrë të pandërprerë dhe tepër efektive me MAPA. Ndër të tjera, z. Dervishi, tha: 

“transparenca kontribuon në zbatimin e parimeve kushtetuese të barazisë, paanësisë, performancës së mirë, 

përgjegjësisë, efektivitetit dhe efikasitetit në përdorimin e burimeve. Kjo integron të drejtën për administrim të mirë 

dhe kontribuon në krijimin e një administrate që i shërben qytetarit. Legjislacioni për të drejtën e informimit dhe 

veçanërisht instrumenti i Programit të Transparencës, ka pasuruar hapësirën operacionale të parimit të transpar-

encës, duke e bërë atë funksional edhe në luftën kundër korrupsionit. Parimi i transparencës bëhet kështu një mjet 

për të garantuar demokracinë dhe mirëqeverisjen. Transparenca proaktive nuk ka të bëj vetëm me vënien në dispozi-

cion të informacionit – ka të bëj me 

nxitjen e një mjedisi ku hapja dhe llog-

aridhënia janë normë, jo përjashtim. 

Në praktikën evropiane është e pa-

konceptueshme që një autoritet publik 

të mos zbatojë një opinion apo 

rekomandim të Komisionerit për të 

Drejtën e Informimit. Marrëdhënia e 

Institucioneve Kombëtarë të të 

Drejtave të Njeriut (IKDNJ) me auto-

ritetet publike dhe e këtyre me 

qytetarin dhe patjetër me shoqerinë 

civile, median apo çdo grup interesi, 

duhet të mbeshtetet në integritetin 

dhe në luajalitetin institucional. Kjo 

është aksioma jonë.” 
Vijon në fq. 18 



 Faqja 18 

 

Pjesë e këtij forumi ishte edhe mbajtja e dy 

paneleve për prezantimin e praktikave më të 

mira në funksion të forcimit të transparencës 

së autoriteteve publike. Në të parin, me titull 

“Perspektivat e BE dhe ato ndërkombëtare”, e 

ftuar ishte edhe përfaqësuesja e Zyrës së 

Komisionerit, znj. Elona Hoxhaj – Drejtore e 

Përgjithshme e të Drejtës për Informim. Ajo 

theksoi rëndësinë që ka transparenca proak-

tive në performancën e institucioneve sht-

etërore në raport me qytetarët, si dhe do-

mosdoshmërinë për ta forcuar dhe patur atë 

gjithnjë në fokus të veprimtarisë së auto-

riteteve publike. 

Në këtë forum, u prezantua 

nga Ministrja Pirdeni platfor-

ma “Transparent Albania”, e 

cila synon transformimin e 

mënyrës se si qytetarët 

ndërveprojnë me institucio-

net publike, në funksion të 

konsolidimit të besimit dhe 

përkushtimit për standardet 

më të larta të qeverisjes së 

hapur. Ky aktivitet ishte pjesë e Projektit “Bashkimi Evropian për Qeverisjen e Mirë”, i cili fokusohet te transparenca 

proaktive në qeverisje, si një shtyllë kyçe e Planit të Rritjes të BE, duke e konsideruar atë si një masë të rëndësishme 

në luftën kundër korrupsionit. 

 

Miratohet Rezoluta e Kuvendit  

për vlerësimin e punës së          

institucionit për vitin 2023  

Komisioneri, z. Besnik Dervishi, prezantoi Raportin 
për veprimtarinë e institucionit për vitin 2023 
gjatë punimeve të Seancës Plenare të datës 
04.07.2024 të Kuvendit të Republikës së 
Shqipërisë. 

Sipas procedurës, Kuvendi miratoi dhe Rezolutën 
“Për vlerësimin e punës së Komisionerit për të 

Drejtën e Informimit dhe Mbrojtjen e të Dhënave Personale për vitin 2023”. Më herët, Raporti u paraqit edhe në 
Komisionin për Çështjet Ligjore, Administratën Publike dhe të Drejtat e Njeriut.  

Vijon nga fq. 17 

Mbrojtja e të dhënave personale, 

përmirësohet Udhëzimi 463/2020  

Udhëzimi i Përbashkët nr. 463/2020 “Për përcaktimin e institucion-
eve dhe organeve që marrin të dhëna personale nga shërbimi i 
gjendjes civile, si dhe mënyrën, llojin dhe sasinë e informacionit që 
duhet të marrin”, i ndryshuar (Udhëzimi nr. 463/2020) përcakton 
kornizën rregulatore për trajtimin sa më adekuat të të dhënave per-
sonale të qytetarëve që përpunohen në përputhje me veprimtarinë 
specifike të autoriteteve të ndryshme publike apo subjekteve pri-
vate. Komisioneri, z. Besnik Dervishi dhe Ministri i Brendshëm, z. 
Taulant Balla nënshkruan përmirësimin e këtij akti nënligjor, i cili 
përfshin një listë më të zgjeruar të institucioneve/organeve të cilat 
kanë akses në Regjistrin Kombëtar të Gjendjes Civile (RKGJC). 

Komisioneri Dervishi, duke vlerësuar bashkëpunimin me Ministrinë e Brendshme në përditësimin e këtij Udhëzimi, 
në fjalën e tij ndër të tjera theksoi se: “ky proces korrekt dhe i kujdesshëm duhet të shërbej si model për të gjithë in-
stitucionet e tjera. Zyra e Komisionerit kryen funksione të ngarkuara nga disa ligje specifike, marrëveshje ndër-
kombëtare apo akte  nënligjore dhe që ndërlidhen ngushtë me veprimtarinë e Ministrisë së Brendshme. Në funksion 

të plotësimit të këtyre detyrave edhe Zyra e Komisionerit 
merr nuanca dhe renditet në institucionet që kanë të bëjnë 
me sigurinë kombëtare. Veprimtaria e organeve ligjzbatuese 
është shumë e ndjeshme edhe në këndvështrimin e mbro-
jtjes së të dhënave personale, në administrimin dhe përpuni-
min e të dhënave në sistemet dhe databazat e tyre apo pa 
harruar edhe transparencën që duhet të reflektojnë këto 
institucione në raport me publikun. Gjatë punës tonë, e 
mbështetur edhe në standardet e GDPR të Bashkimit Evropi-
an, ne kemi konstatuar që duhet forcuar niveli i marrjes së 
masave të sigurisë, ruajtja e konfidencialitetit të të dhënave, 
identifikimi dhe gjurmimi i nivelit të aksesit, si dhe kategoria 
e të dhënave që përpunohen nuk duhet të jetë në tejkalim të 
parashikimeve specifike apo parimit të mjaftueshmërisë.”. 

Ministri Balla duke theksuar kontributin e Zyrës së Komisionerit në procesin e anëtarësimit të Shqipërisë në BE, tha 
ndër të tjera se: “në këtë akt janë përfshirë disa institucione të reja, të cilat kanë një rol kyç në zbatimin e ligjit dhe 
mbrojtjen e të dhënave personale, të tilla si KLGJ , SPAK, BKH, AMP, 
etj. Këto institucione do të kenë qasje të saktësuar dhe të 
përshtatur në bazë të legjislacionit përkatës për mbrojtjen e të 
dhënave personale. Me anë të këtij Udhëzimi synohet që të ketë 
përmirësime në procedurat e Shërbimit të Gjendjes Civile, duke 
siguruar që të jetë më transparent dhe të ofroj informacionin e 
nevojshëm për këto institucione në mënyrë të sigurt dhe të 
kontrolluar. Ky Udhëzim përmban, gjithashtu, përmirësime në pro-
cesin e verifikimit  të të dhënave për të garantuar integritetin dhe 
sigurinë e informacionit të ndarë. Në kuadër të kësaj nisme janë 
përfshirë dispozita të reja që lidhen me përdorimin e teknologjisë në 
proceset zgjedhore, të cilat janë të rëndësishme për rritjen e 
besueshmërisë dhe efikasitetit të proceseve demokratike në vendin 
tonë.”.  

Ky akt nënligjor i rishikuar siguron standarde të unifikuara dhe më të larta në përdorimin/shkëmbimin e të dhënave 
personale të qytetarëve dhe njëkohësisht, u garanton atyre respektimin e kësaj të drejte dhe lirie themelore, edhe 
në optikën e zhvillimeve teknologjike dhe shtimit të shërbimeve shtetërore online.  

Asambleja Globale e Privatësisë, edicioni i 46-të 

Në datat 28 tetor-1 nëntor 2024 u 
zhvilluan punimet e edicionit të 46-të 
të Asamblesë Globale të Privatësisë 
(Global Privacy Assembly-GPA), duke 
shënuar ngjarjen kryesore vjetore në 
fushën e mbrojtjes së të dhënave 
personale. Nën titullin qendror “Fuqia 
e i” (The power of i), ky aktivitetit i 
fokusoi punimet në 8 tematika të 
rëndësishme mbi: individin, 
inovacionin, informacionin, 
integritetin, pavarësinë, 
ndërkombëtarizimin, shkëmbimin 
ndërkulturor dhe vetëvendosjen/
autoktonen (individuals, innovation, 
information, integrity, independence, international, intercultural, indigenous). I organizuar nga Autoriteti i 
Mbrojtjes së të Dhënave Personale të ishullit të Xherseit (JOIC), kjo konferencë mblodhi përfaqësues të mbi 160 
autoriteteve anëtare e vëzhguese të GPA, nga bota akademike, shoqëria civile, biznesi dhe grupet e interesit, 
profesioneve të lira, medias, etj 

Përgjatë punimeve të Sesionit të Hapur u diskutuan dhe trajtuan çështje të ndjeshme në lidhje me respektimin dhe 
balancimin e fuqisë së informacionit me domosdoshmërinë që qytetarët kanë në kontrollin e të dhënave të tyre 
personale. Tematikat e prekura kishin të bënin me përcaktimin e dëmeve të privatësisë në botën moderne; 
mbrojtjen e të dhënave dhe shëndetin mendor; ndikimin e teknologjisë mbi autoritetet rregullatore apo dhe 
përparësitë dhe sfidat e mjeteve të transferimit të të dhënave. Njëkohësisht të pranishmit diskutuan edhe mbi rolin e 
privatësisë së të dhënave në krizat humanitare; reduktimin e pabarazive në të drejtat e privatësisë - eksplorimin e 
dimensioneve të ndryshme të privatësisë së diversitetit; ndarjen e të dhënave ndërmjet qeverisë dhe palëve të treta, 
etj. Ky dialog konstruktiv ka si objektiv forcimin e efektivitetit të modeleve aktuale ligjore, dhe nga ana tjetër, të 
nxisë mënyrat për përmirësimin e tyre në përshtatje me ndryshimet teknologjike. Konferenca, po ashtu, promovon 
rritjen e aftësive të individëve në vetëmenaxhimin e të dhënave personale, si dhe për forcimin e kulturës së 
përgjegjshmërisë dhe transparencës gjatë përdorimit këtyre të dhënave. 

Gjatë punimeve të Sesionit të Mbyllur u 
miratuan këto dokumente, të cilat do të nxisin 
akoma më shumë forcimin e bazës rregullatore 
në këtë fushë: 

 Rezoluta për inkurajimin dhe përdorimin e 
mekanizmave të certifikimit në mbrojtjen e të 
dhënave;  

 Rezoluta për teknologjitë e mbikëqyrjes nga 
organet ligjzbatuese dhe mbrojtjen e të drejtave 
të individëve për privatësi;  

 Rezoluta për shkëmbimin e lirë dhe me 
besim të të dhënave dhe për rregullimin efektiv 

të flukseve globale të të dhënave; 

 Rezoluta mbi parimet e përpunimit të informacionit personal në neuroshkencë dhe neuroteknologji;  

 Rezoluta mbi Rregullat dhe Procedurat e GPA. 

Vijon në fq. 21 

Gjatë punimeve të këtij Sesioni, 
përfaqësuesit e autoriteteve anëtare dhe 
vëzhguese, trajtuan çështje mbi forcimin e 
bashkëpunimit ndërkombëtar dhe 
avancimin e përpjekjeve të rëndësishme të 
GPA për promovimin e standardeve më të 
larta në respektimin e kësaj të drejte 
themelore. Kjo konferencë përbën 
platformën e përshtatshme për një dialog 
të hapur, shkëmbimin e eksperiencave dhe 
ideve, por edhe diskutimin e propozimeve 
e zgjidhjeve për problematikat ekzistuese 
apo atyre në të ardhmen, në mbrojtjen e 
duhur të të dhënave dhe privatësisë në 
epokën digjitale. GPA mbetet forumi kryesor ndërkombëtar dhe më me ndikim në procesin e vendimmarrjes mbi 
politikat publike në këtë fushë. Sipas agjendës së këtij Sesioni, u paraqitën dhe u miratuan raportet vjetore të 
Grupeve të Punës të GPA, ndërsa u diskutua gjerësisht edhe me organizatat partnere. Sipas traditës, gjatë punimeve 
të Asamblesë u mbajtën edhe një sërë takimesh paralele të organizuara nga rrjete rajonale të autoriteteve apo 
institucione të kësaj fushe, nga organizata të shoqërisë civile, biznesi, grupet e interesit, etj. 

Këtë vit, në vlerësim të kontributit të tij profesional Çmimi “Giovanni Buttarelli” iu akordua z. Bruno Gencarelli. 

  

Shkëmbim eksperience për forcimin e kapaciteteve në fushën e të drejtës 
për informim 

Zyra e Komisionerit 
ishte pjesëmarrëse 
aktive në seminarin 
për trajnimin e 
rasteve të veçanta 
në fushën e të 
drejtës për 
informim (Case 
Handling Workshop 
– CHW). I 
organizuar nga Zyra 
e Këshillit për 
Transparencë të 
Spanjës, ky aktivitet 

2-ditor, mblodhi së bashku 30 përfaqësues nga autoritete homologe evropiane. Në këtë seminar u shkëmbye 
eksperiencë dhe praktika të mira për zbatimin e legjislacionit për të drejtën e informimit, për ushtrimin e tyre nga 
qytetarët dhe rritjen e transparencës nga institucionet/strukturat publike. Gjatë aktivitetit u diskutua, ndër të tjera, 
mbi çështje që kanë të bëjnë me balancën në trajtimin e të drejtës për informim në raport me atë për mbrojtjen e të 
dhënave personale; në lidhje me forcimin e transparencës proaktive dhe metodologjitë në monitorimin efektiv të 
saj; trajtimin e çështjeve që kanë të bëjnë me punësimet në administratën publike; problematika mbi përdorimin e 
teknologjisë në këtë fushë; apo ushtrimin e kësaj të drejte nga gazetarët. Zyra e Komisionerit, në këtë seminar, 
mbajti një prezantim në lidhje me raste ku transparenca e autoriteteve publike ndërthuret me trajtimin e 
informacionit/dokumentacionit të rezervuar apo konfidencial.  

Vijon nga fq. 20 



 Faqja 22 

Mbrojtja e të dhënave në 
sektorin arsimor, edukim për 

garantimin e të drejtave 

Zyra e Komisionerit zhvilloi me iniciativën e saj 
hetime administrative në institucione të arsimit 
të mesëm, si një nga sektorët, që në kuptim të 
legjislacionit të fushës së mbrojtjes së të 
dhënave personale, kryen procese përpunuese 
të konsiderueshme. Kjo veprimtari u shtri në 
gjithë vendin, në qytetet e Tiranës, Durrësit, 
Vlorës, Fierit, Elbasanit, Lushnjës, Korçës, 
Gjirokastrës, Shkodrës dhe Kukësit, ku u 
përfshinë 16 shkolla të mesme të përgjithshme 
publike dhe 4 private. 

Në përfundim të këtij procesi, Zyra e Komisionerit doli me “Rekomandimin Unifikues mbi respektimin e detyrimeve 
ligjore në kuadër të mbrojtjes së të dhënave personale për kontrolluesit e arsimit të mesëm të lartë”. Në këtë akt 
janë evidentuar një sërë problematikash për t’u adresuar nga institucionet arsimore përgjegjëse në lidhje me 
ligjshmërinë e përpunimit, sigurinë dhe ruajtjen e konfidencialitetit të të dhënave personale, veçanërisht gjatë 
përdorimit të rrjeteve sociale dhe platformave teknologjike. Një kujdes i posaçëm, duhet t’i kushtohet të dhënave 

personale të fëmijëve/nxënësve nën 18 vjeç (të 
mitur), për të shmangur pasojat e rënda që mund të 
vijnë për shkak të publikimit online të të dhënave të 
tyre. 

Paralelisht me këtë angazhim, Zyra e Komisionerit 
ndërmori iniciativën e hartimit të Modulit Trajnues 
“Mbi mbrojtjen e të dhënave personale dhe 
privatësinë gjatë lundrimit në internet”. Ky dokument 
do t’u shërbejë mësuesve dhe nxënësve lidhur me 
mënyrën e përdorimit të rrjeteve sociale, kujdesin që 
duhet treguar për mbrojtjen e privatësisë, rëndësinë 
e sigurisë online dhe mbrojtjen e të dhënave 

personale nga rreziqet që ndeshin në internet. Moduli Trajnues ka marrë në konsideratë praktikat më të mira 
ndërkombëtare në këtë drejtim, si një kontribut dhe propozim konkret i Zyrës së Komisionerit për integrimin e tij në 
kurrikulën arsimore, në bashkëpunim të ngushtë me institucionet respektive të këtij sistemi. 

Për prezantimin e gjetjeve të Rekomandimit 
Unifikues dhe të Modulit Trajnues, Zyra e 
Komisionerit në bashkëpunim me Zyrën e Prezancës 
në Shqipëri të Organizatë për Siguri dhe 
Bashkëpunim në Evropë (OSBE), zhvilluan në Tiranë, 
Shkodër dhe Korçë takime për prezantimin e 
gjetjeve të këtij procesi. Më një pjesëmarrje të gjerë 
të drejtuesve, mësuesve, psikologëve, prindërve 
dhe nxënësve, në këtë takim u theksua rëndësia e 
ndërveprimit mes të gjithë aktorëve dhe faktorëve 
në funksion të misionit të përbashkët, edukimit sa 
më cilësor të brezit të ri. Zyra e Komisionerit 
vlerëson se zhvillimi i të të tilla iniciativave ndikon në promovimin një shoqërie që mban si vlera thelbësore 
garantimin e të drejtave dhe lirive themelore të njeriut me standardet më bashkëkohore dhe ushtrimin e tyre me 
integritet në praktikë. 

Mbrojtja e të dhënave personale shëndetësore, për një sistem funksional 
dhe të sigurt 

Zyra e Komisionerit realizoi, me iniciativën e saj, hetime administrative në institucione shëndetësore publike të 
kujdesit parësor (qendra shëndetësore dhe ato të specialiteteve). Në kontekstin edhe të veprimtarisë për 
digjitalizimin e shërbimeve dhe ofrimin e tyre online, ka ardhur si domosdoshmëri monitorimi konstant i proceseve 
përpunuese të të dhënave personale të qytetarëve në këtë sektor. Kjo për shkak se institucionet shëndetësore 
përpunojnë sasi të mëdha dhe lloje të ndryshme të tyre, të cila konsiderohen me ndikim të gjerë, të drejtpërdrejtë 
dhe të vazhdueshëm në privatësinë e individëve.  

Në përfundim të këtij procesi, Zyra e Komisionerit doli me Rekomandimin Unifikues “Mbi respektimin e detyrimeve 
ligjore në kuadër të mbrojtjes së të dhënave personale në qendrat shëndetësore dhe qendrat e specialiteteve”. 
Prezantimi i këtij akti u bë në një aktivitet të bashkëorganizuar me Prezencën në Shqipëri të Organizatës për Siguri 
dhe Bashkëpunim në Evropë (OSBE), me pjesëmarrjen e përfaqësuesve të institucioneve qendrore dhe të varësisë të 
sistemit shëndetësor publik.  

Në fjalën e tij, Komioneri, z. 
Besnik Dervishi, theksoi ndër të 
tjera bashkëpunimin dhe 
ndërveprimin me Ministrinë e 
Shëndetësisë dhe Mbrojtjes 
Sociale në funksion të ruajtjes 
dhe sigurisë së të dhënave 
personale që përpunohen në 
këtë sektor. “Ky takim duhet të 
konsiderohet si një hap i 
rëndësishëm në investimin e 
përbashkët që duhet të 
ndërmarrim për zbatimin e 
legjislacionit për mbrojtjen e të 
dhënave personale. Kjo kërkon 

vëmendje të veçantë nga Zyra e Komisionerit, por përcaktues është dhe ndërgjegjësimi i operatorëve të sektorit, 
investimi në burime njerëzore dhe në sisteme që garantojnë sigurinë e të dhënave” – tha Komisioneri. 

Takimin e përshëndeti edhe Ambasadori i OSBE, z. Michel Tarran vlerësoi se “një sistem shëndetësor i qëndrueshëm 
dhe funksional është një nga shtyllat kryesore të shoqërisë. Gjetjet e Zyrës së Komisionerit janë thelbësore për 
përmirësimin e praktikave në këtë fushë. Prania e OSBE në Shqipëri mbështet plotësisht miratimin e menjëhershëm të 
legjislacionit të nevojshëm dhe qëndron e gatshme të mbështesë institucionet shqiptare në zbatimin e tij”.  

Të dhënat shëndetësore, në kuptim të legjislacionit për mbrojtjen e të dhënave personale, klasifikohen si të dhëna 
sensitive, që nënkupton zbatimin e një niveli më të lartë mbrojtjeje për garantimin e sigurisë në përpunimin e tyre 
nga institucionet e kujdesit shëndetësor. Respektimi i masave të përshtatshme tekniko-organizative në këtë proces 
konsiderohen i domosdoshëm për të ruajtur besimin e qytetarëve dhe njëkohësisht, do të ndikojë në zgjerimin e 
njohurive dhe përditësimin e sistemeve gjatë ofrimit të shërbimeve nga këto struktura. Zyra e Komisionerit e vë 
theksin te nevoja për përmirësimin e parashikimit të afateve konkrete për mbajtjen e të dhënave personale, që lejon 
identifikimin për një kohë të caktuar të tyre, në përmbushje të qëllimin për të cilin ato janë grumbulluar, si dhe me 
përfundimin e afateve, marrjen e masave për të kryerjen e anonimizimit, arkivimit dhe/ose shkatërrimit të të 
dhënave. Nga ana tjetër, vlerësohet marrja e masave konkrete në kuadër të trajnimit të vazhdueshëm të punonjësve 
mjekësor dhe atyre administrativ, që kanë akses dhe përpunojnë të dhëna personale të qytetarëve, në lidhje me 
detyrimet e parashikuara në kuadrin ligjor në fuqi të kësaj fushe. Autoritetit çmon se, duhet t’i kushtohet vëmëndje 
edhe informimit të individëve për prezencën e sistemeve të video-survejimit në mjediset e qendrave shëndetësore, 
në mënyrë që t’u jepet mundësi të njihen me të drejtat që gëzojnë dhe ushtrimin e tyre në praktikë.  

Bashkëpunim me KiE për projektin “Mbrojtja e të drejtës së shprehjes 
dhe të medias” 

Në Zyrën e Komisionerit u zhvillua takimi 
me përfaqësuesit e Këshillit të Evropës 
(KiE), znj. Alina Tatarenko, Shef i 
Divizionit për Bashkëpunim për Lirinë e 
Shprehjes, z. Paul Meyer, menaxher 
projekti dhe znj. Erkanda Bujari, nga Zyra 
e KiE në Shqipëri. 

Palët diskutuan për bashkëpunimin në 
kuadër të zbatimit të projektit rajonal 
“Mbrojtja e të drejtës së shprehjes dhe të 
medias në Ballkanin Perëndimor”. Kjo 
iniciativë e KiE u prezantua gjatë këtij 
takimi dhe ka në fokus lirinë e shprehjes, 
aksesin në informacionin publik, 

mbrojtjen e të dhënave personale, mbrojtjen e gazetarëve, si dhe fuqizimin e kapaciteteve të institucioneve dhe 
ndërveprimin me organizata të shoqërisë civile. Përfaqësuesit e KiE vlerësuan përfshirjen e Zyrës së Komisionerit në 
këtë projekt për ndarjen e eksperiencës dhe praktikave të mira në lidhje me legjislacionin për të drejtën e 
informimit, si dhe për njohjen e Konventës së modernizuar të KiE “Për mbrojtjen e individëve në lidhje me 
përpunimin automatik të të dhënave personale” (Konventa 108+) dhe asaj “Për aksesin në dokumentet 
zyrtare” (Konventa e Tromsos). Zyra e Komisionerit theksoi si të rëndësishme për këtë projekt organizimin e 
aktiviteteve/fushatave ndërgjegjësuese, rritjen e kapaciteteve të stafit të saj, të institucioneve të administratës 
publike, por edhe të përfaqësuesve të shoqërisë civile, mbi promovimin e transparencën dhe për mbrojtjen e të 
dhënave personale. 

 

Zyra e Komisionerit pjesë e 
projektit PACEP 

“Mbështetje për Kuvendin dhe Edukimin 
Qytetar” (PACEP) është projekti që synon të fuqizojë 
funksionet përfaqësuese, legjislative dhe mbikëqyrëse 
të Kuvendit. Ky projekt parashikon të përmirësojë 
proceset zgjedhore në kuadër të veprimtarisë së tij, të 
forcojë rolin ligjbërës të bazuar në të dhëna të 
besueshme, të rrisë bashkëpunimin me institucionet e 
pavarura që monitorohen nga parlamenti dhe të nxisë 
kontributin aktiv të shoqërisë civile. 

Zyra e Komisionerit është një nga katër institucionet e pavaruara të përfshira në komponentin e 3-të të projektit 
“Mbikëqyrja parlamentare”. Mbështetja ka për qëllim të fuqizojë kapacitetet profesionale, për zbatimin e 
standardeve më bashkëkohore në ushtrimin e kompetencave dhe rritjen e efikasitetit të veprimtarisë institucionale. 
Projekti do të ndikojë në përmirësimin e ndërveprimit të këtyre autoriteteve me Kuvendin. Njëkohësisht, do të 
kontribuojë në forcimin e komunikimit me qytetarët, shoqërinë civile dhe grupet e interesit, për rritjen e 
transparencës,  llogaridhënies dhe qasjes së tyre aktive në informacione/dokumente të hartuara në funksion të 
veprimtarisë parlamentare. 

Projekti “Mbështetje për Kuvendin dhe Edukimin Qytetar” financohet nga Agjencia Zvicerane për Zhvillim dhe 
Bashkëpunim (SDC) dhe zbatohet nga organizata britanike Partnerët Global të Qeverisjes (GPG), deri në fund të vitit 
2027.  

Zbatimi i kuadrit ligjor nga 
administratat tatimore dhe doganore 

Zyra e Komisionerit në bashkëpunim me Qendrën e 
Trajnimit të Administratës Tatimore dhe Doganore në 
Ministrinë e Financave zhvilluan një modul trajnimi 2-ditor. 
Në këtë aktivitet morën pjesë më shumë se 70 nëpunës të 
nivele dhe strukturave të ndryshme qendrore dhe vendore 
të këtyre institucioneve. Ata u njohën me përmbushjen e 
detyrimeve të legjislacionit në fuqi për të dy fushat e 
përgjegjësisë të Zyrës së Komisionerit, rolin e funksionet e 
institucionit, si dhe zbatimin e këtij kuadri rregullator në raport me veprimtarinë e administratës tatimore dhe asaj 

doganore. Vëmendje iu kushtua, nëpërmjet shqyrtimit të 
rasteve konkrete të trajtuara nga autoriteti ndër vite, nxitjes 
dhe forcimit të transparencës proaktive të këtyre 
institucioneve, trajtimit të dy të drejtave në balancë dhe në 
proporcionalitet me njëra-tjetrën, apo marrjes së masave të 
duhura tekniko-organizative për nivel të lartë sigurie në 
proceset e përpunimit të të dhënave personale. Në optikën e 
zhvillimeve teknologjike dhe digjitalizimit të shërbimeve, 
njëkohësisht, kërkohet bashkëpunim e ndërveprim me 
përgjegjshmëri dhe transparencë me qytetarët apo grupet e 
interesit, për garantimin e ushtrimit të këtyre të drejtave në 
praktikë. Përmbushja e detyrimeve ligjore, si në fushën e të 

drejtës për informim ashtu edhe atyre për mbrojtjen e të dhënave personale, forcon kulturën e integritetit dhe 
llogaridhënies në ushtrimin e funksioneve të administratës tatimore dhe asaj doganore. 

 

Ushtrimi në praktikë i të drejtave, 
bashkëpunimi me Fakultetin e 

Drejtësisë  

Shkolla “Transparenca dhe Qeverisja e Hapur 2024” 
është një program i Fakultetit të Drejtësisë të 
Universitetit të Tiranës, që ka në fokus jo vetëm 
njohjen me kuadrin ligjor kombëtar por edhe zbatimin 
e tij në praktikë nga profesionistët e së ardhmes. I 
ftuar në këtë aktivitet ishte edhe Komisioneri, z. 
Besnik Dervishi, i cili mbajti një leksion të hapur për garantimin e të drejtës për informim në vendin tonë dhe mbi 
rolin e veprimtarinë institucionale në këtë fushë. Në prezantimin e tij, ai vlerësoi se procesi i transparencës së 
autoriteteve publike rrit përgjegjshmërinë e tyre, nxit llogaridhënien e vazhdueshme dhe mundëson pjesëmarrjen 

efektive të qytetarëve në qeverisje. Në këtë këndvështrim, 
ai theksoi se edhe digjitalizimi i shërbimeve publike është 
shumë i rëndësishëm dhe i domosdoshëm për ta forcuar 
akoma edhe më shumë në praktikë konceptin e 
transparencës. Në kuadër të këtij bashkëpunimi, një grup 
studentësh pjesëmarrës në këtë Shkollë, ishin të pranishëm 
gjatë zhvillimit të seancave dëgjimore me autoritete 
publike. Njëkohësisht, ata u njohën edhe me kuadrin ligjor 
në fushën e mbrojtjes së të dhënave personale, procesin e 
modernizimit të tij dhe me trajtimin e rasteve konkrete.  

Mbështetje nga Kuvendi për veprimtarinë e institucioneve të pavaruara 

 

Në Kryesinë e Kuvendit u 
zhvillua takimi i Kryetares, znj. 
Elisa Spiropali, me drejtues të 
institucioneve të pavarura. Në 
këtë aktivitet i pranishëm ishte 
edhe Komisioneri, z. Besnik 
Dervishi. Në fjalën e tij ai 
theksoi si shumë të 
rëndësishëm forcimin e 
bashkëpunimit dhe 
ndërveprimin me Kuvendin, me 
Komisionet e përhershme 
parlamentare dhe me Shërbimin 
e Monitorimit të Institucioneve 
të Pavarura.  

“Mendoj se ka mundësi si për ndërhyrje afatgjata që kërkojnë kohën e domosdoshme të zbatimit, ashtu edhe për 
ndërhyrje të menjëhershme që përmirësojnë situatën dhe statusin e institucioneve të pavaruara. Kemi diskutuar edhe 
herë tjetër mbi këtë çështje, ne ende mbështetemi akoma në një ligj që është pjesërisht i shfuqizuar dhe pjesërisht i 
vjetëruar, ligji nr. 9584/2006 “Për pagat, shpërblimet dhe strukturat e institucioneve të pavarura kushtetuese dhe të 
institucioneve të tjera të pavarura, të krijuara me ligj”, i cili mendoj se është tejet burokratik, jo vetëm për 
institucionet e pavaruara, por edhe për vetë Kuvendin. Ndërmarrja e një iniciative të re, duke u mbështetur në 
raportet e ekspertëve të BE, besoj se do të ndihmonte shumë jo vetëm në deburokratizimin e disa proceseve të 
tejkaluara, por do të ndikonte në arritjen nga institucionet e pavaruara të standardeve të BE. Vlerësoj se kërkesat 
buxhetore mbeten për ne prioritare, sepse një institucion nuk mund të funksionojë pa patur burime financiare dhe ato 
njerëzore.  

Në funksion të procesit që zhvillojmë 
në Kuvend, mendoj se të gjithë ne si 
institucione nuk kemi vetëm 
mundësinë e raportimit por edhe për 
t’u dëgjuar nga Komisionet 
përgjegjëse për çështje që ne i 
konsiderojmë të rëndësishme. Është 
një mundësi që duhet ta 
shfrytëzojmë më tepër. Vlerësoj se 
në Regulloren e Kuvendit mund të 
bëhet një ndryshim, në mënyrë që 
gjatë procesit të raportimit, kur 
bëhen pyetje apo diskutime të cilat 
shpesh dalin jashtë objektit të fushës 
së veprimtarisë institucionale, në 
fund të na jepet mundësia, jo për të 
bërë replikë, por për dhënien e 
konkluzioneve tona përfundimtare 
mbi diskutimet e zhvilluara. Mendoj se ky përmirësim i Rregullores së Kuvendit është diçka që i shërben të gjitha 
institucioneve të pavaruara. Gjithashtu, uroj që ky takim, ky forum të zhvillohet jo vetëm në këtë format, por për 
shembull edhe me grupe të caktuara të institucioneve të pavaruara, fushat e veprimtarisë së të cilave apo natyra e 
punës së tyre lidhen ngushtësisht me njëra-tjetrën, siç mund të jenë Institucionet Kombëtare të të Drejtave të Njeriut, 
entet rregullatore, etj” – tha z. Dervishi. 

Zyra e Komisionerit në Panairin Ndërkombëtar të Tiranës  

Zyra e Komisionerit mori pjesë në 
edicionin e 30-të të Panairit 
Ndërkombëtar të Tiranës (PNT30), 
të zhvilluar gjatë muajit nëntor 
2024. Ky aktivitet shërbeu si një 
platformë informimi dhe 
ndërveprimi mes komuniteteve të 
biznesit dhe jo vetëm, për të krijuar 
ura bashkëpunimi mes tyre dhe 
institucioneve publike. 

Pjesë e agjendës së këtij Panairi 
ishin edhe takime, seminare e 
trajnime për shkëmbimin e ideve 
dhe prezantimin e praktikave më të 
mira, ku në panelin me temë 
“Sistemi bankar në Shqipëri, sfidat e 
digjitalizimit” ishte e ftuar dhe Zyra e Komisionerit. Në të u trajtuan çështje me interes që kanë të bëjnë, kryesisht, 
me masat tekniko-organizative për ofrimin e garancive në përpunimin e sigurt të të dhënave personale nga 
shërbimet digjitale të këtij sektori. Kjo qasje do të rrisë ndërgjegjësimin, kulturën e transparencës dhe 

përgjegjshmërisë në 
ndërtimin e sistemeve 
funksionale. Nga ana 
tjetër, u nënvizua fakti se 
finalizimi i procesit të 
modernizimit të 
legjislacionit kombëtar në 
fushën e mbrojtjes së të 
dhënave personale sipas 
standardeve të Bashkimit 
Evropian (GDPR). Po 
ashtu, të pranishmit 
theksuan edhe 
domosdoshmërinë për 
forcimin e dialogut dhe 
gjetjen e rrugëve të 
duhura mes komunitetit 

të biznesit dhe institucioneve publike 
për garantimin e të drejtave dhe lirive 
të qytetarëve. 

Njëkohësisht, Zyra e Komisionerit u 
përfaqësua përgjatë 4 ditëve të 
zhvillimit të Panairit edhe me një 
stendë të posaçme. Kjo pjesëmarrje 
kishte si qëllim promovimin e rolit 
ndërgjegjësues, njohjen e 
veprimtarisë dhe funksioneve të 
institucionit, si dhe ndërveprimin e 
drejtpërdrejtë me kategori e grupe të 
ndryshme interesi.  

Kuvendi, i mbledhur në Seancë Plenare, në datë 19.09.2024, 
rizgjodhi z. Besnik Dervishi në postin e Komisionerit për të 
Drejtën e Informimit dhe Mbrojtjen e të Dhënave Personale. 

 

 

Bashkëpunim për standarde të larta në 
respektimin e të drejtave të qytetarë  

Zyra e Komisionerit dhe Agjencia për Informim dhe Privatësi (AIP) e 
Kosovës shkëmbejnë eksperiencat më të mira për standarde të larta 
në respektimin e të drejtave dhe lirive të qytetarëve. Një grup 

nëpunësish të autoritetit homolog zhvilloi një vizitë 
studimore në Tiranë në kuadër të zbatimit të 
Marrëveshjes së Bashkëpunimit mes dy institucioneve 
të nënshkruar në vitin 2022. Ky aktivitet ishte i ndarë 
në dy pjesë dhe preku një sërë çështjesh dhe 
tematikash që kanë të bëjnë me të dy fushat e 
përgjegjësisë së autoriteteve, si edhe me organizimin 
dhe funksionimin e brendshëm të tyre.  

Gjatë takimit u diskuan gjerësisht raste praktike si të 
fushës së të drejtës për informim ashtu edhe të asaj 

për mbrojtjen e të dhënave personale apo për 
zhvillimin e inspektimeve të përbashkëta në sektorë të 
caktuar. Njëkohësisht, u ndanë përvojat respektive në 
hartimin e akteve nënligjore apo udhëzuesve/
opinioneve, si dhe u shkëmbyen ide për forcimin e 
kapaciteteve administrative dhe profesionale të AIP. 
Një pikë tjetër me rëndësi ishte dhe mbështetja e Zyrës 
së Komisionerit për avancimin e statusit/anëtarësimit 
të autoritetit të Kosovës në organizatat 
ndërkombëtare.  

Bashkëpunimi me OSHC për               
nxitjen e pjesëmarrjes qytetare 

Zyra e Komisionerit mikpriti një grup përfaqësuesish të 
organizatave të shoqërisë civile në kuadër të “Programit 
të shkëmbimit të OJF”. Në fokus të këtij takimi ishte 
njohja me rolin dhe funksionet e institucionit dhe 
bashkëveprimi për nxitjen e pjesëmarrjes sa më aktive të 
qytetarëve dhe palëve të interesuara në vendimmarrjen 
e autoriteteve publike. Pjesëmarrësit në këtë takim ishin 
nga shoqata/organizata të reja që e kanë selinë dhe e 
ushtrojnë veprimtarinë e tyre në Berat, Korçë, Elbasan 
apo dhe Tiranë.  

Komisioneri në trajnimin e 
Shkollës së Magjistraturës 

Në kuadër të formimit profesional të gjyqtarëve 
dhe prokurorëve, Shkolla e Magjistraturës 
organizoi aktivitetin trajnues me temë “Seminar 
për rregullimin e inteligjencës artificiale (IA), për 
gjyqtarë dhe prokurorë nga Shqipëria”. I ftuar si 
lektor në këtë trajnim ishte dhe Komisioneri, z. 
Besnik Dervishi. 

Ai mbajti për të pranishmit prezantimin me temë 
“Mbrojtja e të dhënave personale, siguria, 
digjitalizimi dhe IA”, me fokus ndikimin në 
veprimtarinë e gjyqtarëve dhe prokurorëve të 
kuadrit të ri ligjor kombëtar të kësaj fushe, të 
përafruar me kornizën rregullatore të Bashkimit 
Evropian (GDPR). Qëllimi i këtij aktiviteti, 
bashkërenduar edhe me eksperiencën e përcjellë 
nga ekspertë të huaj, ishte zgjerimi i njohurive 
mbi këtë fenomen dhe përdorimin e tij efikas e në 
përputhje me normat në shërbimet që ofron 
sistemi i drejtësisë.  

Mësues të trajnuar për mbrojtjen e të 
dhënave personale 

Autoriteti i kushton gjithnjë vëmendje forcimit të 
bashkëpunimit me institucionet arsimore, në funksion të 
qasjes ndërgjegjësuese dhe zgjerimit të njohurive për 
ushtrimin në praktikë të të drejtave. Në mjediset e gjimnazit 
“Sami Frashëri”,  u zhvillua një sesion trajnues mbi 
legjislacionin e mbrojtjes së të dhënave personale, parimeve 
dhe kritereve mbi të cilat zhvillohet ky proces, mbi raportet që 
krijohen në këtë fushë me zhvillimin e teknologjisë dhe 

digjitalizimin e shërbimeve, si dhe njohjen me raste konkrete. Në këtë aktivitet të pranishëm ishin edhe nxënës e 
mësues të kësaj shkolle, duke e kthyer atë në një mundësi mjaft pozitive bashkëbisedimi interaktiv, çka tregon për 
interesin e shtuar dhe forcimin e kulturës për mbrojtjen e kësaj të drejte. Njëkohësisht, u shkëmbyen mendime për 
mundësinë e zhvillimit të projekteve me interes të ndërsjellë, në mënyrë që kjo fushë të gjejë gjithnjë e më shumë 
hapësirë për thellimin e njohurive si të nxënësve ashtu edhe të mësuesve.  

Takim me studentë të Universitetit “Luigj 
Gurakuqi”  

U zhvillua një takim me studentë të programit Gazetari-
Komunikim të Universitetit të Shkodrës “Luigj Gurakuqi”. Në këtë 
aktivitet, Komisioneri, z. Besnik Dervishi, prezantoi legjislacionin e 
të drejtës për informim, i njohu me rolin, funksionet dhe 
veprimtarinë e autoritetit në këtë fushë, si dhe me raste nga 
praktika. Studentët shfaqën interes edhe për fushën e mbrojtjes 
së të dhënave personale, mbi raportet e saj me teknologjinë dhe 
digjitalizimin e shërbimeve. Zyra e Komisionerit informoi të pranishmit mbi veprimtarinë institucionale në këtë 
drejtim, si dhe ofroi këshilla praktike për një orientim të drejtë në funksion të mbrojtjes efektive të të dhënave 

Forcim i kulturës së transparencës 
së autoriteteve publike 

Njohja me kuadrin ligjor të fushës së të drejtës për 
informim, ishte në qendër të trajnimit të organizuar 
nga institucioni. Në të ishin të pranishëm koordinatorë 
të autoriteteve të ndryshme publike, qendrore dhe 
njësive të vetëqeverisjes vendore. Në këtë takim u 
prezantua korniza e detyrimeve që burojnë nga ligji 
119/2014 “Për të drejtën e informimit”, i ndryshuar 
dhe ligji 33/2022 “Për të dhënat e hapura dhe 
ripërdorimin e informacionit të sektorit publik”.   

Stafi i Zyrës së Komisionerit, nëpërmjet rasteve nga  praktika, i njohu pjesëmarrësit me rregullat për ushtrimin e të 
drejtës për të kërkuar informacion/dokumentacion me karakter publik dhe procedurën e ankesës; mbi përmbajtjen 
dhe përditësimin e vazhdueshëm të Programit të Transparencës, si dhe për rolin dhe veprimtarinë e koordinatorit në 
përmbushje të dispozitave ligjore. Nga ana tjetër, ata u njohën me risitë dhe konceptet kryesore të ligjit 33/2022, i 
cili i shtrin efektet mbi një sërë kategorish informacioni që prodhohet/mbahet nga organet/sipërmarrjet e sektorit 
publik, të tilla si: të dhëna kërkimore-shkencore, strategji, raporte, statistika, harta, matje, vendime/rekomandime, 
etj. Nëpërmjet këtij ligji garantohet një politikë e qartë dhe e posaçme, duke inkurajuar mundësinë e ripërdorimit të 
informacionit të sektorit publik në funksion të zhvillimit ekonomik.  

 

Rritje e kapaciteteve profesionale 
dhe përditësim i instrumenteve 

Zyra e Komisionerit është gjithnjë e angazhuar në rritjen e 
kapaciteteve profesionale në funksion të forcimit të 
transparencës proaktive të institucioneve shqiptare. Me 
këtë synim u zhvilluan një seri trajnimesh online me 
koordinatorët për të drejtën e informimit dhe personat e 
kontaktit për të dhënat e hapura nga të gjitha autoritetet 
publike qëndrore dhe të strukturave të varësisë, të 
organeve të vetëqeverisjes vendore, institucioneve të 

pavarura, atyre të sistemit të drejtësisë (gjykata dhe prokurori), të shoqërive/kompanive me kapital publik, etj. 
Trajnimet u fokusuan në tre elemente kryesore: përmbushjen e detyrimeve të legjislacionit lidhur me aksesin në 
informacionin publik dhe publikimin/përditësimin e Regjistrit të Kërkesave dhe Përgjigjeve; Regjistrit Elektronik të 
Kërkesave dhe Përgjigjeve nëpërmjet portalit pyetshtetin.al, instalimi/përditësimit të tij në autoritete publike të reja 
apo ku ka patur ndryshim të koordinatorit, si dhe mbi përmbushjen e detyrimeve të legjislacionit lidhur me të dhënat 
e hapura dhe ripërdorimin e informacionit publik. 

Trajnim për forcimin e transparencës  

Autoriteti zhvilloi trajnimin mbi “Të drejtën e informimit, ripërdorimin 
e informacionit dhe regjistrin elektronik për kërkesat dhe përgjigjet”. 
Qëllimi i tij ishte nxitja për forcimin e transparencës proaktive të 
autoriteteve publike nëpërmjet përditësimit të vazhdueshëm të 
informacionit në faqet e tyre zyrtare. Në trajnim, me pjesëmarrjen e 
koordinatorëve për të drejtën e informimit nga institucione qëndrore 
e të varësisë apo të njësive të vetëqeverisjes vendore, vëmendje ju 
kushtua edhe përdorimit të portalit “pyetshtetin.al” dhe Regjistrit 
elektronik për kërkesat dhe përgjigjet për të drejtën e informimit 
(REKPDI) të instaluar në të.  



Në Konferencën “Mos u gënje 

nga informacioni i rremë”  

Komisioneri në aktivitetin “Festivali 

Kombëtar i të Drejtave Digjitale”  

Në prezantimin e Raportit “Liria e 

Informacionit në Ballkanin 

Perëndimor në 2024”  

Në prezantimin e “Raportit të Monitorimit 

të Strategjisë Kombëtare të Shëndetësisë” 

nga “Together for Life”  

Zyra e Komisionerit në aktivitete 

